
‭ആകാശവാണി‬

‭പ്രാദേശിക വാർത്തകൾ‬

‭തിയ്യതി:‬ ‭01-07-2025‬ ‭സമയം‬ ‭06.45 AM‬

‭പ്രധാന വാർത്തകൾ‬‭.‬

‭●‬ ‭യാത്രാ ട്രെയിനുകളിലെ പുതുക്കിയ ടിക്കറ്റ് നിരക്കുകള്‍‬
‭ഇന്ന് മുതല്‍.‬

‭●‬ ‭മെഡിക്കൽ സേവനങ്ങൾ ഏറ്റവും ആവശ്യമായ‬
‭വിഭാഗങ്ങൾക്ക് ലഭ്യമാക്കാന്‍ യുവ ഡോക്ടര്‍മാര്‍‬
‭പ്രവർത്തിക്കണമെന്ന്  രാഷ്ട്രപതി ദ്രൗപതി  മുര്‍മു.‬

‭●‬ ‭ഗവണ്‍മെന്‍റ്  സേവനങ്ങള്‍ ജനങ്ങളുടെ അവകാശമാണെന്ന്‬
‭മുഖ്യമന്ത്രി പിണറായി വിജയന്‍.‬

‭●‬ ‭ആരോഗ്യരംഗത്തെ പ്രശ്നങ്ങള്‍ പരിഹരിക്കണമെന്നാ‬
‭വശ്യപ്പെട്ട് മെഡിക്കൽ കോളജുകൾക്ക് മുന്നില്‍  ഇന്ന്‬
‭കോണ്‍ഗ്രസ്  ധർണ്ണ.‬

‭●‬ ‭കണ്ണൂരില്‍ സംസ്ഥാന ജുനിയർ വനിതാ ഫുട്ബോൾ‬
‭ചാമ്പ്യൻഷിപ്പ് ഫൈനൽ ഇന്ന്.‬

‭വാർത്തകൾ വിശദമായി‬‭.‬
‭യാത്രാ‬ ‭ട്രെയിനുകളിലെ‬ ‭പുതുക്കിയ‬ ‭ടിക്കറ്റ്‬ ‭നിരക്കുകള്‍‬ ‭നിലവില്‍‬ ‭വന്നു.‬
‭മെയില്‍,‬ ‭എക്സ്പ്രസ്‬ ‭ട്രെയിനുകളിലെ‬ ‭നോണ്‍‬‭AC,‬ ‭ഓര്‍ഡിനറി‬ ‭ക്ലാസ്സുകളില്‍‬
‭കിലോമീറ്ററിന്‬ ‭ഒരു‬ ‭പൈസയും,‬ ‭AC‬ ‭ക്ലാസില്‍‬ ‭കിലോമീറ്ററിന്‬ ‭രണ്ട്‬
‭പൈസയുമാണ് വര്‍ദ്ധന.‬

‭ന്യൂസ് ഡെസ്കില്‍ നിന്ന് കൂടുതല്‍ വിവരങ്ങള്‍‬

‭……..വോയ്സ്………..‬



‭സെ‌ക്കന്‍ഡ്‬ ‭ക്ലാസ്‬ ‭യാത്രയ്ക്ക്‬ ‭500‬ ‭കിലോമീറ്റര്‍‬ ‭വരെ‬ ‭നിരക്ക്‬ ‭വര്‍ധന‬
‭ഉണ്ടാകില്ല.‬ ‭അതിന്‬ ‭മുകളില്‍‬ ‭കിലോമീറ്ററിന്‬ ‭അര‬ ‭പൈസ‬ ‭വര്‍ദ്ധിക്കും.‬ ‭501‬
‭മുതല്‍‬ ‭1,500‬ ‭കിലോമീറ്റര്‍‬ ‭വരെ‬ ‭ടിക്കറ്റ്‬ ‭നിരക്കില്‍‬ ‭വരുന്ന‬ ‭വര്‍ദ്ധന‬ ‭അഞ്ച്‬
‭രൂപയായിരിക്കും.‬ ‭അതിന്‬ ‭മുകളില്‍‬ ‭2,500‬ ‭കിലോമീറ്റര്‍‬ ‭വരെ‬ ‭10‬ ‭രൂപയും‬
‭അതിന്‬ ‭മുകളില്‍‬ ‭15‬‭രൂപയുമായിരിക്കും‬‭അധികനിരക്ക്.‬ ‭സ്ലീപ്പര്‍‬‭ക്ലാസിലേയും‬
‭ഫസ്റ്റ് ക്ലാസിലേയും യാത്രാനിരക്കിലും കിലോമീറ്ററിന് അര പൈസ കൂടും.‬

‭രാജധാനി,‬ ‭ശതാബ്ദി,‬ ‭തുരന്തോ,‬ ‭വന്ദേഭാരത്,‬ ‭തേജസ്‬ ‭‌ട്രെയിനുകള്‍ക്കും‬
‭വര്‍ദ്ധന‬ ‭ബാധകമാണ്.‬ ‭ഇന്നലെ‬ ‭വരെ‬ ‭ബുക്ക്‬ ‭ചെയ്ത‬ ‭ടിക്കറ്റുകള്‍ക്ക്‬ ‭അധിക‬
‭നിരക്ക്‬ ‭ബാധകമല്ല.‬ ‭റിസര്‍വേഷന്‍‬ ‭ചാര്‍ജ്,‬ ‭സര്‍ചാര്‍ജ്‬ ‭തുടങ്ങിയവയില്‍‬ ‭മാറ്റം‬
‭വരുത്തിയിട്ടില്ല.‬

‭✪✪✪‬

‭മെഡിക്കൽ‬ ‭സേവനങ്ങൾ‬ ‭സമൂഹത്തില്‍‬ ‭ഏറ്റവും‬ ‭ആവശ്യമായവര്‍ക്ക്‬
‭ലഭ്യമാക്കാന്‍‬‭പ്രവർത്തിക്കണമെന്ന്‬‭യുവ‬‭ഡോക്ടർമാരോട്‬‭രാഷ്ട്രപതി‬‭ദ്രൗപദി‬
‭മുർമു‬ ‭ആഹ്വാനം‬ ‭ചെയ്തു.‬ ‭നിരവധി‬‭ഗ്രാമീണ,‬‭ഗോത്ര‬‭മേഖലകളിൽ‬‭ഇപ്പോഴും‬
‭ഉയർന്ന‬ ‭നിലവാരമുള്ള‬ ‭ആരോഗ്യ‬ ‭സേവനങ്ങൾ‬ ‭ലഭ്യമല്ലെന്നും‬ ‭രാഷ്ട്രപതി‬
‭വ്യക്തമാക്കി.‬ ‭എയിംസ്‬ ‭ഗോരഖ്പൂർ‬ ‭ആദ്യ‬ ‭ബിരുദദാന‬ ‭ചടങ്ങിൽ‬
‭സംസാരിക്കുകയായിരുന്നു ദ്രൗപതി മുർമു.‬

‭രോഗങ്ങളെ‬ ‭ചികിത്സിക്കുക‬ ‭മാത്രമല്ല,‬ ‭ആരോഗ്യമുള്ള‬ ‭ഒരു‬ ‭സമൂഹത്തിന്‬
‭അടിത്തറ‬ ‭പാകുകയും‬ ‭ചെയ്യുന്നതിലൂടെ‬ ‭രാജ്യത്തിന്റെ‬ ‭വികസനത്തിൽ‬
‭ഡോക്ടർമാർക്ക്‬ ‭വളരെ‬ ‭പ്രധാനപ്പെട്ട‬ ‭പങ്കുണ്ടെന്ന്‬ ‭രാഷ്ട്രപതി‬ ‭പറഞ്ഞു.‬
‭ഡോക്ടർമാർക്ക്‬ ‭പല‬ ‭വെല്ലുവിളികളും‬ ‭നേരിടേണ്ടി‬ ‭വരുമെന്നും,‬ ‭എന്നാൽ‬
‭സഹാനുഭൂതിയുടെ‬ ‭പ്രാധാന്യം‬ ‭മനസ്സിലാക്കേണ്ടത്‬ ‭പ്രധാനമാണെന്നും‬ ‭അവർ‬
‭വ്യക്തമാക്കി.‬

‭✪✪✪‬

‭രാജ്യത്തെ‬ ‭ഓരോ‬‭വ്യക്തിക്കും‬‭തൊഴിൽ‬‭ലഭ്യമാക്കുന്നതിന്‬ ‭ഒരേയൊരു‬‭മാർഗ്ഗം‬
‭സഹകരണ‬ ‭മേഖലയാണെന്ന്‬ ‭ആഭ്യന്തര‬ ‭മന്ത്രി‬ ‭അമിത്ഷാ‬ ‭പറഞ്ഞു.‬
‭സഹകരണ‬‭മേഖലയിൽ‬‭നിരവധി‬‭അവസരങ്ങൾ‬‭ഉണ്ടെന്നും,‬‭ലക്ഷക്കണക്കിന്‬
‭ചെറുകിട‬ ‭കർഷകരുടെയും‬ ‭ഗ്രാമീണരുടെയും‬ ‭ക്ഷേമത്തിനായി‬ ‭ഈ‬‭മേഖലയെ‬
‭പുനരുജ്ജീവിപ്പിക്കണമെന്നും അമിത് ഷാ നിര്‍ദേശിച്ചു.‬

‭ഡെസ്ക് റിപ്പോര്‍ട്ട്‬

‭……വോയ്സ്……‬



‭ന്യൂഡൽഹിയിൽ,‬ ‭സംസ്ഥാന-‬ ‭കേന്ദ്ര‬ ‭ഭരണ‬ ‭പ്രദേശങ്ങളിലെ‬ ‭സഹകരണ‬
‭മന്ത്രിമാരുടെ‬ ‭'മന്ഥൻ‬ ‭ബൈഠക്'‬ ‭യോഗത്തിൽ‬ ‭പങ്കെടുക്കുകയായിരുന്നു‬
‭അദ്ദേഹം.‬

‭അടുത്ത‬ ‭അഞ്ച്‬ ‭വർഷത്തിനകം,‬ ‭രാജ്യത്ത്‬ ‭സഹകരണ‬ ‭സ്ഥാപനമില്ലാത്ത‬‭ഒരു‬
‭ഗ്രാമം‬ ‭പോലും‬ ‭ഉണ്ടാകരുത്‬ ‭എന്നതാണ്‬ ‭നരേന്ദ്രമോദി‬ ‭ഗവൺമെന്റിന്റെ‬
‭ലക്ഷ്യമെന്ന്‬ ‭അമിത്‬ ‭ഷാ‬ ‭പറഞ്ഞു.‬ ‭ഇതിന്‬ ‭സഹകരണ‬ ‭ഡാറ്റാബേസ്‬
‭ഉപയോഗപ്പെടുത്തണം.‬

‭എല്ലാ‬ ‭സംസ്ഥാനങ്ങളിലും‬ ‭ത്രിഭുവൻ‬ ‭സഹകാരി‬ ‭സർവകലാശാലയുമായി‬
‭അഫിലിയേറ്റ്‬ ‭ചെയ്ത‬ ‭ഒരു‬ ‭സഹകരണ‬ ‭പരിശീലന‬ ‭സ്ഥാപനമെങ്കിലും‬
‭ഉണ്ടായിരിക്കണമെന്നും അമിത്ഷാ  ആവശ്യപ്പെട്ടു.‬

‭✪✪✪‬

‭ഗവണ്‍മെന്‍റ് ‬ ‭സേവനങ്ങള്‍‬ ‭ജനങ്ങളുടെ‬ ‭അവകാശമാണെന്ന്‬ ‭മുഖ്യമന്ത്രി‬
‭പിണറായി‬ ‭വിജയന്‍‬ ‭പറഞ്ഞു.‬ ‭വടകര‬ ‭നഗരസഭ‬ ‭ഓഫീസ്‬ ‭കം‬ ‭ഷോപ്പിങ്‬
‭കോംപ്ലക്‌സ്‬ ‭ഉദ്ഘാടനം‬ ‭ചെയ്യുകയായിരുന്നു‬ ‭അദ്ദേഹം.‬ ‭ഓഫീസുകള്‍‬
‭കയറിയിറങ്ങാതെ‬ ‭ജനങ്ങള്‍ക്ക്‬ ‭സേവനങ്ങള്‍‬ ‭ലഭ്യമാക്കാനാണ്‬ ‭K-സ്മാര്‍ട്ട്‬
‭അടക്കം പദ്ധതികള്‍ ആവിഷ്‌കരിച്ചതെന്നും  മുഖ്യമന്ത്രി വിശദീകരിച്ചു.‬

‭സേവനങ്ങള്‍‬ ‭ജനങ്ങളുടെ‬ ‭അവകാശവും‬ ‭ജീവനക്കാരും‬ ‭ഉദ്യോഗസ്ഥരും‬
‭ജനങ്ങളുടെ‬ ‭സേവകരുമാണെന്ന‬ ‭ബോധ്യം‬ ‭എല്ലാവര്‍ക്കുമുണ്ടാകണമെന്ന്‬
‭അദ്ദേഹം ആവശ്യപ്പെട്ടു.‬

‭വ്യാവസായിക‬ ‭മുന്നേറ്റം,‬ ‭മാലിന്യ‬ ‭നിര്‍മാര്‍ജനം,‬ ‭പാലിയേറ്റീവ്‬ ‭കെയര്‍,‬ ‭ജൈവ‬
‭വൈവിധ്യ‬ ‭സംരക്ഷണം‬ ‭എന്നീ‬ ‭മേഖലകളില്‍‬ ‭തദ്ദേശ‬ ‭സ്ഥാപനങ്ങള്‍ക്ക്‬ ‭വലിയ‬
‭പങ്കുണ്ടെന്നും‬ ‭മുഖ്യമന്ത്രി‬ ‭പറഞ്ഞു.‬ ‭മന്ത്രി‬ ‭PA‬ ‭മുഹമ്മദ്‬ ‭റിയാസ്‬
‭അധ്യക്ഷനായിരുന്നു.‬

‭✪✪✪‬

‭സംസ്ഥാന‬ ‭മന്ത്രിസഭാ‬ ‭വാര്‍ഷികാഘോഷങ്ങളുടെ‬ ‭ഭാഗമായി‬ ‭മുഖ്യമന്ത്രി‬
‭പിണറായി‬ ‭വിജയന്റെ‬ ‭അധ്യക്ഷതയില്‍‬ ‭നാല്‬ ‭ജില്ലകളുടെ‬ ‭മേഖലാതല‬
‭അവലോകന‬ ‭യോഗം‬ ‭ഇന്ന്‬ ‭കണ്ണൂരിൽ‬ ‭നടത്തും.‬ ‭കണ്ണൂര്‍‬ ‭കൃഷ്ണമേനോന്‍‬
‭മെമ്മോറിയല്‍‬ ‭ഗവ.‬ ‭വനിതാ‬ ‭കോളേജ്‬ ‭ഓഡിറ്റോറിയത്തിലെ‬ ‭യോഗത്തിൽ‬
‭കോഴിക്കോട്,‬ ‭കണ്ണൂര്‍,‬ ‭വയനാട്,‬ ‭കാസര്‍കോട്‬ ‭ജില്ലകളിലെ‬ ‭വികസന‬
‭പദ്ധതികള്‍‬ ‭അവലോകനം‬‭ചെയ്യും.‬‭മന്ത്രിമാര്‍,‬‭ചീഫ്‬‭സെക്രട്ടറി,‬‭ഡിജിപി,‬‭നാലു‬
‭ജില്ലകളിലെ‬ ‭ജില്ലാ‬ ‭കലക്ടര്‍മാര്‍,‬ ‭മറ്റ്‬ ‭ഉന്നത‬ ‭ഉദ്യോഗസ്ഥര്‍‬ ‭തുടങ്ങിയവര്‍‬
‭യോഗത്തില്‍ പങ്കെടുക്കും.‬

‭✪✪✪‬



‭ഇന്ത്യന്‍‬ ‭ഓയില്‍‬ ‭കോര്‍പ്പറേഷന്റെ‬ ‭ആഭിമുഖ്യത്തില്‍‬ ‭കോട്ടയത്ത്‬
‭സംഘടിപ്പിക്കുന്ന‬ ‭സ്വച്ഛതാ‬ ‭വാരാചരണം‬ ‭കേന്ദ്രസഹമന്ത്രി‬ ‭സുരേഷ്‬ ‭ഗോപി‬ ‭ഉച്ച‬
‭കഴിഞ്ഞ്‬ ‭ഉദ്ഘാടനം‬ ‭ചെയ്യും.‬ ‭ശുചിത്വവും‬ ‭പരിസ്ഥിതി‬ ‭സുസ്ഥിരതയും‬
‭പ്രോത്സാഹിപ്പിക്കുന്ന‬ ‭സംരംഭങ്ങള്‍ക്ക്‬ ‭അദ്ദേഹം‬ ‭നേതൃത്വം‬ ‭നല്‍കും.‬ ‭തുടര്‍ന്ന്‬
‭സുരേഷ് ഗോപി കുട്ടികള്‍ക്ക് സ്വച്ഛത പ്രതിജ്ഞ ചൊല്ലിക്കൊടുക്കും.‬

‭✪✪✪‬

‭രാജ്യത്ത്‬ ‭GST‬ ‭സംവിധാനം‬ ‭നിലവില്‍‬ ‭വന്നതിന്റെ‬ ‭എട്ടാം‬ ‭വാര്‍ഷികദിനം‬ ‭ഇന്ന്.‬
‭ചരക്കു‬ ‭സേവന‬ ‭നികുതി‬ ‭വരുമാനത്തില്‍‬ ‭കഴിഞ്ഞ‬ ‭അഞ്ച്‬ ‭വര്‍ഷങ്ങളില്‍‬
‭ഇരട്ടിയിലേറെ‬ ‭വളര്‍ച്ച‬ ‭രേഖപ്പെടുത്തി.‬ ‭2020-21ല്‍‬ ‭11-ലക്ഷത്തി‬ ‭37,000‬ ‭കോടി‬
‭രൂപ‬‭ആയിരുന്ന‬‭നികുതി‬‭വരുമാനം,‬ ‭കഴിഞ്ഞ‬‭സാമ്പത്തിക‬‭വര്‍ഷം‬‭സര്‍വകാല‬
‭റെക്കോര്‍ഡ് ആയ 22-ലക്ഷത്തി 80,000 കോടി  കടന്നു.‬

‭✪✪✪‬

‭രാജ്യത്ത്‬ ‭GST‬ ‭സംവിധാനം‬ ‭നിലവില്‍‬ ‭വന്നതിന്റെ‬ ‭എട്ടാം‬ ‭വാര്‍ഷികദിനം‬ ‭ഇന്ന്.‬
‭ചരക്കു‬ ‭സേവന‬ ‭നികുതി‬ ‭വരുമാനത്തില്‍‬ ‭കഴിഞ്ഞ‬ ‭അഞ്ച്‬ ‭വര്‍ഷങ്ങളില്‍‬
‭ഇരട്ടിയിലേറെ‬ ‭വളര്‍ച്ച‬ ‭രേഖപ്പെടുത്തി.‬ ‭2020-21ല്‍‬ ‭11-ലക്ഷത്തി‬ ‭37,000‬ ‭കോടി‬
‭രൂപ‬‭ആയിരുന്ന‬‭നികുതി‬‭വരുമാനം,‬ ‭കഴിഞ്ഞ‬‭സാമ്പത്തിക‬‭വര്‍ഷം‬‭സര്‍വകാല‬
‭റെക്കോര്‍ഡ് ആയ 22-ലക്ഷത്തി 80,000 കോടി  കടന്നു.‬

‭✪✪✪‬

‭നിയുക്ത‬ ‭സംസ്ഥാന‬ ‭പൊലീസ്‬ ‭മേധാവി‬ ‭രവദ‬ ‭ചന്ദ്രശേഖർ‬ ‭രാവിലെ‬
‭തിരുവനന്തപുരത്തെ‬ ‭പൊലീസ്‬ ‭ആസ്ഥാനത്ത്‬ ‭ചുമതലയേൽക്കും.‬ ‭ADGP,‬
‭H.വെങ്കിടേഷ്‬ ‭അദ്ദേഹത്തിന്‬ ‭ബാറ്റണ്‍‬ ‭കൈമാറും.‬ ‭1991‬ ‭ബാച്ച്‬ ‭IPS‬
‭ഓഫീസറാണ്  രവദ ചന്ദ്രശേഖർ.‬

‭✪✪✪‬

‭തൊഴില്‍‬ ‭നേടാന്‍‬ ‭സംസ്ഥാനത്ത്‬ ‭കൂടുതല്‍‬ ‭അവസരങ്ങൾ‬ ‭സൃഷ്ടിക്കുന്നത്‬
‭ഗവണ്‍മെന്‍റിന്‍റെ‬ ‭ഉത്തരവാദിത്തമായാണ്‬ ‭കാണുന്നതെന്ന്‬ ‭മുഖ്യമന്ത്രി‬
‭പിണറായി‬‭വിജയൻ‬‭പറഞ്ഞു.‬‭കണ്ണൂർ‬‭കൃഷ്ണമേനോൻ‬‭സ്മാരക‬‭ഗവ.‬‭വനിതാ‬
‭കോളേജിന്റെ‬ ‭സുവർണ്ണ‬ ‭ജൂബിലി‬ ‭ആഘോഷവും‬ ‭കോളേജ്‬ ‭ഓഡിറ്റോറിയവും‬
‭ഉദ്ഘാടനം ചെയ്യുകയായിരുന്നു അദ്ദേഹം.‬

‭കേരളത്തെ‬‭ഒരു‬‭വൈജ്ഞാനിക‬‭നൂതന‬‭സമൂഹമായി‬‭മാറ്റാനാണ്‬‭ഗവണ്‍മെന്‍റ് ‬
‭ശ്രമിക്കുന്നത്.‬ ‭ഉന്നത‬ ‭വിദ്യാഭ്യാസ‬ ‭മേഖലയിലെ‬ ‭അടിസ്ഥാന‬ ‭സൗകര്യങ്ങൾ‬
‭മെച്ചപ്പെടുത്താനും‬ ‭അക്കാദമിക‬‭നിലവാരം‬‭ഉയർത്താനും‬‭ഗവണ്‍മെന്‍റ് ‬‭ഒട്ടേറെ‬
‭ഇടപെടലുകള്‍‬ ‭നടത്തിയിട്ടുണ്ടെന്ന്‬ ‭മുഖ്യമന്ത്രി‬ ‭പറഞ്ഞു.‬ ‭സർവകലാശാലകൾ‬
‭കേന്ദ്രീകരിച്ച്‬ ‭200‬ ‭കോടി‬ ‭രൂപയുടെ‬ ‭ട്രാൻസ്ലേഷൻ‬ ‭റിസർച്ച്‬ ‭ലാബുകൾ‬



‭സ്ഥാപിക്കുന്നത്‬ ‭ഉന്നത‬ ‭വിദ്യാഭ്യാസ‬ ‭മേഖലയുടെ‬ ‭മികവ്‬ ‭വർദ്ധിപ്പിക്കും.‬
‭നാലുവർഷ‬ ‭അണ്ടർ‬ ‭ഗ്രാജുവേറ്റ്‬ ‭പ്രോഗ്രാം,‬ ‭ബിരുദ‬ ‭പഠന‬ ‭സമ്പ്രദായത്തെ‬
‭ഉടച്ചുവാർക്കുന്ന‬ ‭തരത്തിലേക്ക്‬ ‭ഉയർന്നിരിക്കുകയാണെന്നും‬ ‭മുഖ്യമന്ത്രി‬
‭പറഞ്ഞു.‬

‭കിഫ്‌ബി‬ ‭പദ്ധതിയില്‍‬ ‭13‬ ‭കോടി‬ ‭രൂപയുടെ‬ ‭നിർമ്മാണ‬ ‭പ്രവർത്തനങ്ങൾ‬
‭കൃഷ്ണ‬ ‭മേനോൻ‬ ‭സ്മാരക‬ ‭കോളേജിൽ‬ ‭ഉടൻ‬ ‭ആരംഭിക്കുമെന്ന്‬
‭പരിപാടിയിൽ അധ്യക്ഷയായിരുന്ന മന്ത്രി ഡോ ആർ ബിന്ദു അറിയിച്ചു.‬

‭✪✪✪‬

‭നാലു‬‭വർഷ‬‭ബിരുദ‬‭പ്രോഗ്രാമിൻ്റെ‬‭പുതിയ‬‭ബാച്ചിന്‬‭ക്ലാസ്സ്‬‭ആരംഭിക്കുന്ന‬‭ഇന്ന്‬
‭സംസ്ഥാനത്തെ‬ ‭മുഴുവന്‍‬ ‭ഗവണ്‍മെന്‍റ് ‬ ‭എയ്‌ഡഡ്,‬ ‭സ്വാശ്രയ‬ ‭കോളേജുകളിലും‬
‭വിജ്ഞാനോത്സവം‬‭നടത്തും.‬ ‭സംസ്ഥാനതല‬‭പരിപാടി‬ ‭രാവിലെ‬ ‭കോഴിക്കോട്‬
‭ഗവണ്‍മെന്‍റ് ‬ ‭ആര്ട്സ്‬ ‭&‬ ‭സയന്‍സ്‬ ‭കോളേജിൽ‬ ‭മന്ത്രി‬ ‭ഡോ.‬ ‭R.‬ ‭ബിന്ദു‬
‭ഉട്ഘാടനം‬ ‭ചെയ്യും.‬ ‭എല്ലാ‬ ‭ഉന്നതവിദ്യാഭ്യാസ‬ ‭സ്ഥാപനങ്ങളിലും‬ ‭വിപുലമായ‬
‭പരിപാടികൾ സംഘടിപ്പിച്ചിട്ടുണ്ട്.‬

‭✪✪✪‬

‭തിരുവനന്തപുരം‬ ‭SUT‬ ‭ആശുപത്രിയില്‍‬ ‭തീവ്രപരിചരണ‬ ‭വിഭാഗത്തിൽ‬
‭ചികിത്സയിൽ‬ ‭കഴിയുന്ന‬ ‭മുന്‍മുഖ്യമന്ത്രി‬ ‭VS‬ ‭അച്യുതാനന്ദന്റെ‬ ‭ആരോഗ്യനില‬
‭അതീവഗുരുതരമായി‬ ‭തുടരുന്നു.‬ ‭മരുന്നുകളോട്‬ ‭പ്രതികരിക്കുന്നുണ്ടെങ്കിലും‬
‭അദ്ദേഹത്തിന്‍റെ‬ ‭രക്തസമ്മര്‍ദവും‬ ‭വൃക്കയുടെ‬ ‭പ്രവര്‍ത്തനവും‬ ‭സാധാരണ‬
‭നിലയിലായിട്ടില്ലെന്ന്‬ ‭ഇന്നലെ‬ ‭പുറത്തിറക്കിയ‬ ‭മെഡിക്കല്‍‬ ‭ബുള്ളറ്റിനില്‍‬
‭പറയുന്നു.‬

‭കഴിഞ്ഞ മാസം 23നാണ് VS-നെ ആശുപത്രിയില്‍ പ്രവേശിപ്പിച്ചത്.‬

‭✪✪✪‬

‭ആരോഗ്യ‬ ‭മേഖലയിൽ‬ ‭സംസ്ഥാന‬ ‭ഗവൺമെന്റ് ‬ ‭അനാസ്ഥ‬
‭തുടരുകയാണെന്നാരോപിച്ച്‬ ‭മെഡിക്കൽ‬ ‭കോളജുകൾക്ക്‬ ‭മുന്നില്‍‬ ‭ഇന്ന്‬
‭കോണ്‍ഗ്രസ്‬ ‭ധർണ്ണ‬ ‭നടത്തും.‬ ‭കണ്ണൂർ‬ ‭പരിയാരം‬ ‭മെഡിക്കൽ‬ ‭കോളജിന്‬
‭മുന്നിലെ‬ ‭ധർണ്ണ‬ ‭രാവിലെ‬ ‭എ.ഐ.സി.സി‬ ‭ജനറല്‍‬ ‭സെക്രട്ടറി‬ ‭കെ.സി‬
‭വേണുഗോപാല്‍‬ ‭ഉദ്ഘാടനം‬ ‭ചെയ്യും.‬ ‭KPCC‬ ‭പ്രസിഡന്റ് ‬ ‭സണ്ണി‬ ‭ജോസഫ്‬
‭അധ്യക്ഷനായിരിക്കും.‬

‭പത്തനംതിട്ട‬ ‭കോന്നി‬ ‭മെഡിക്കൽ‬ ‭കോളജിലേക്ക്‬ ‭നടത്തുന്ന‬ ‭മാര്‍ച്ച്‬ ‭രാവിലെ‬
‭UDF കണ്‍വീനര്‍ അടൂര്‍ പ്രകാശ് ഉദ്ഘാടനം ചെയ്യും.‬



‭മറ്റന്നാള്‍‬ ‭സംസ്ഥാനത്തെ‬ ‭എല്ലാ‬ ‭DMO‬ ‭ഓഫീസുകളിലേക്കും‬ ‭പ്രതിഷേധ‬ ‭മാർച്ച്‬
‭സംഘടിപ്പിക്കുമെന്ന്‬ ‭യൂത്ത്‬ ‭ലീഗ്‬ ‭സംസ്ഥാന‬ ‭പ്രസിഡന്റ് ‬ ‭സയ്യിദ്‬ ‭മുനവ്വറലി‬
‭ശിഹാബ് തങ്ങളും ജനറൽ സെക്രട്ടറി P.K ഫിറോസും അറിയിച്ചിരുന്നു.‬

‭✪✪✪‬

‭കണ്ണൂരില്‍‬ ‭സംസ്ഥാന‬ ‭ജുനിയർ‬ ‭വനിതാ‬ ‭ഫുട്ബോൾ‬ ‭ചാമ്പ്യൻഷിപ്പ്‬ ‭ഫൈനൽ‬
‭ഇന്ന്.‬ ‭വൈകീട്ട്‬ ‭ഫൈനലിൽ‬ ‭കാസർഗോഡും‬ ‭തൃശൂരും‬ ‭ഏറ്റുമുട്ടും.‬ ‭ഇന്നലെ‬
‭ആദ്യ‬ ‭സെമിയിൽ‬ ‭മറുപടിയില്ലാത്ത‬ ‭ഒരു‬ ‭ഗോളിന്‬ ‭കാസർഗോഡ്‬
‭മലപ്പുറത്തെയും‬ ‭രണ്ടാം‬ ‭സെമിയിൽ‬ ‭ഏകപക്ഷിയമായ‬ ‭ഒരു‬ ‭ഗോളിന്‬ ‭തൃശൂർ‬
‭കണ്ണൂരിനെയും‬ ‭പരാജയപ്പെടുത്തി.മൂന്നാം‬ ‭സ്ഥാനത്തിന്‬ ‭രാവിലെ‬ ‭കണ്ണൂരും‬
‭മലപ്പുറവും ഏറ്റുമുട്ടും.‬

‭✪✪✪‬

‭കുടുംബശ്രീ‬ ‭അംഗങ്ങള്‍ക്ക്‬ ‭കേന്ദ്ര‬ ‭ഗ്രാമ‬ ‭വികസന‬ ‭മന്ത്രാലയത്തിന്റെ‬
‭സഹകരണത്തോടെ‬ ‭E-സൈക്കിള്‍‬ ‭വിതരണം‬ ‭ചെയ്യുന്ന‬ ‭പരിപാടി‬ ‭ഉച്ചക്ക്‬
‭കഴിഞ്ഞ്‬ ‭കണ്ണൂരില്‍‬ ‭മന്ത്രി‬ ‭എം.ബി.‬ ‭രാജേഷ്‬ ‭ഉദ്ഘാടനം‬ ‭ചെയ്യും.‬ ‭കണ്ണൂരിന്‬
‭പുറമെ,‬ ‭പാലക്കാട്‬ ‭ജില്ലയിലും‬ ‭ആദ്യഘട്ടത്തില്‍‬ ‭E-‬ ‭സൈക്കിള്‍‬ ‭പദ്ധതി‬
‭നടപ്പാക്കുന്നുണ്ട്.‬ ‭കണ്ണൂരില്‍‬ ‭71‬ ‭ഗ്രാമീണ‬ ‭CDS-കളിലെ‬ ‭350‬ ‭വനിതകള്‍ക്കാണ്‬
‭സൈക്കിളുകള്‍  വിതരണം ചെയ്യുന്നത്‬

‭✪✪✪‬

‭വനം‬ ‭വകുപ്പിലെ‬ ‭ഡെപ്യൂട്ടി‬ ‭റേഞ്ച്‬ ‭ഓഫീസര്‍‬ ‭തസ്തികയില്‍‬ ‭ഉദ്യോഗസ്ഥരെ‬
‭നിയമിച്ച്‬ ‭RRT‬ ‭കളെ‬ ‭കൂടുതല്‍‬ ‭ശക്തിപ്പെടുത്തി‬ ‭യതായി‬ ‭മന്ത്രി‬ ‭AK‬ ‭ശശീന്ദ്രന്‍‬
‭അറിയിച്ചു‬ ‭.മനുഷ്യ‬ ‭വന്യജീവി‬ ‭സംഘർഷം‬ ‭ലഘൂകരിക്കുന്നതിനും‬
‭പരിഹരിക്കുന്നതിനുമായി‬ ‭20‬ ‭RRT‬ ‭കളിലേക്ക്‬ ‭20‬ ‭ഡെപ്യൂട്ടി‬ ‭റേഞ്ച്‬ ‭ഫോറസ്റ്റ്‬
‭ഓഫീസര്‍‬ ‭തസ്തിക‬ ‭ഗവണ്‍മെന്‍റ് ‬ ‭അനുവദിച്ചിരുന്നു.‬ ‭ഇതുള്‍പ്പെടെ‬ ‭31‬
‭തസ്തികയില്‍‬ ‭സെക്ഷൻ‬ ‭ഫോറസ്റ്റ്‬ ‭ഓഫീസർമാർക്ക്‬ ‭പ്രൊമോഷൻ‬
‭നൽകിയാണ് നിയമനം.‬

‭✪✪✪‬

‭കോട്ടയത്ത്‬ ‭MC‬ ‭റോഡിൽ‬ ‭കോടിമതയിൽ‬ ‭അര്‍ദ്ധരാത്രിയോടെ‬ ‭ജീപ്പും‬ ‭പിക്കപ്പ്‬
‭വാനും‬ ‭കൂട്ടിയിടിച്ച്‬ ‭രണ്ടു‬‭പേർ‬‭മരിച്ചു.‬ ‭ഒരാളുടെ‬‭നില‬‭ഗുരുതരമാണ്.‬‭കോട്ടയം‬
‭കൊല്ലാട്‬ ‭കുഴക്കീൽ‬ ‭ജെയ്‌മോൻ‬ ‭ജെയിംസ്,‬ ‭കൊല്ലാട്‬ ‭മംഗളാലയം‬ ‭അർജുൻ‬
‭എന്നിവരാണ് മരിച്ചത്.‬

‭✪✪✪‬



‭വന്യ‬ ‭മൃഗങ്ങളിൽ‬ ‭നിന്ന്‌‬ ‭കർഷകരുടെ‬ ‭ജീവനും‬ ‭സ്വത്തിനും‬ ‭സംരക്ഷണം‬
‭നൽകാൻ‬ ‭വന്യജീവി‬ ‭സംരക്ഷണ‬‭നിയമം‬‭കേന്ദ്രം‬‭ഉടൻ‬‭ഭേദഗതി‬‭ചെയ്യണമെന്ന്‌‬
‭അഖിലേന്ത്യാ‬ ‭കിസാൻ‬ ‭സഭ‬ ‭ആവശ്യപ്പെട്ടു.‬ ‭ഗവണ്‍മെന്‍റുകളുടെ‬ ‭വന്യജീവി‬
‭നയമാണ്‌‬ ‭ക്ഷുദ്രജീവികളെ‬ ‭കർഷകർക്ക്‌‬ ‭നിയന്ത്രിക്കാൻ‬ ‭പറ്റാതാക്കിയതെന്ന്‬
‭അവര്‍‬ ‭കുറ്റപ്പെടുത്തി.‬ ‭കാട്ടുപന്നിയെയും‬ ‭കുരങ്ങിനെയും‬ ‭ക്ഷുദ്രജീവിയായി‬
‭പ്രഖ്യാപിച്ച്‌‬ ‭നിയന്ത്രിച്ചില്ലെങ്കിൽ‬ ‭കിസാൻ‬ ‭സഭ‬ ‭അതിനായി‬ ‭മുന്നിട്ടിറങ്ങുമെന്നും‬
‭നേതാക്കൾ കണ്ണൂരില്‍ വാര്‍ത്താ സമ്മേളനത്തില്‍ പറഞ്ഞു.‬

‭✪✪✪‬

‭KSRTC‬ ‭ജീവനക്കാർക്ക്‬ ‭ജൂൺ‬ ‭മാസത്തെ‬ ‭ശമ്പളം‬ ‭ഒറ്റത്തവണയായി‬ ‭ഇന്നലെ‬
‭വിതരണം‬‭ചെയ്തു.‬‭തുടർച്ചയായി‬‭പതിനൊന്നാമത്തെ‬‭മാസമാണ്‬‭KSRTCയിലെ‬
‭ജീവനക്കാർക്ക്‬ ‭ശമ്പളം‬ ‭ഒറ്റത്തവണയായി‬ ‭നൽകുന്നത്.‬ ‭ശമ്പള‬ ‭ഇനത്തില്‍‬ ‭80‬
‭കോടി രൂപ വിതരണം ചെയ്തു.‬

‭✪✪✪‬

‭കണ്ണൂർ‬ ‭വിമാനത്താവളത്തിലെ‬ ‭എംബാർക്കേഷൻ‬ ‭കേന്ദ്രം‬ ‭വഴി‬ ‭ഹജ്ജിനു‬
‭പോയ‬ ‭തീര്‍ത്ഥാടകരുടെ‬ ‭ആദ്യ‬ ‭സംഘം‬ ‭തിരിച്ചെത്തി.‬ ‭159‬ ‭പേര്‍‬
‭സംഘത്തിലുണ്ട്.‬ ‭ഹജ്ജ്‬ ‭കമ്മിറ്റി‬ ‭ചെയർമാൻ‬ ‭ഡോ.‬ ‭ഹുസൈൻ‬ ‭സഖാഫി‬
‭ചുള്ളികോടിന്റെ‬‭നേതൃത്വത്തിൽ‬‭ഹാജിമാരെ‬‭സ്വീകരിച്ചു.‬ ‭മുഴുവൻ‬‭ഹാജിമാരും‬
‭ഈ‬ ‭മാസം‬ ‭12ന്‬ ‭മുൻപ്‬ ‭തിരിച്ചെത്തും.‬ ‭28‬ ‭വിമാനങ്ങളിലായി‬ ‭4547‬
‭ഹാജിമാരാണ് ഇത്തവണ കണ്ണൂർ വഴി ഹജ്ജിനു പോയത്.‬

‭✪✪✪‬

‭അടിസ്ഥാന‬ ‭സൗകര്യ‬ ‭വികസനത്തില്‍‬ ‭വിപ്ലവകരമായ‬ ‭മുന്നേറ്റമാണ്‬ ‭ഉന്നത‬
‭വിദ്യാഭ്യാസ‬ ‭മേഖലയില്‍‬ ‭സംസ്ഥാനത്ത്‬ ‭ഉണ്ടായതെന്ന്‬ ‭മന്ത്രി‬ ‭ഡോ.R‬ ‭ബിന്ദു‬
‭കാസർഗോട്ട്‬ ‭പറഞ്ഞു.‬ ‭എളേരിത്തട്ടില്‍‬ ‭ഇ.കെ‬ ‭നായനാര്‍‬ ‭സ്മാരക‬ ‭ഗവ,‬
‭കോളേജില്‍‬ ‭നിര്‍മ്മിച്ച‬ ‭റോഡടക്കം‬ ‭അടിസ്ഥാന‬ ‭സൗകര്യങ്ങള്‍‬ ‭ഉദ്ഘാടനം‬
‭ചെയ്യുകയായിരുന്നു മന്ത്രി.‬

‭✪✪✪‬

‭കുന്ദമംഗലം‬ ‭ഗവ.‬ ‭ആര്‍ട്‌സ്‬ ‭ആന്‍ഡ്‬ ‭സയന്‍സ്‬ ‭കോളേജിന്‬ ‭ചാത്തമംഗലം‬
‭ഗ്രാമപഞ്ചായത്ത്‬ ‭ഏറ്റെടുത്തു‬ ‭നല്‍കിയ‬ ‭ഭൂമിയില്‍‬ ‭അക്കാദമിക്‬ ‭ബ്ലോക്ക്‬
‭വൈകീട്ട്‬ ‭മന്ത്രി‬ ‭ഡോ.‬ ‭ആര്‍‬ ‭ബിന്ദു‬ ‭ഉദ്ഘാടനം‬ ‭ചെയ്യും.‬ ‭കാന്റീന്‍,‬ ‭വനിതാ‬
‭ഹോസ്റ്റല്‍,‬ ‭ഓപണ്‍‬‭എയര്‍‬‭ഓഡിറ്റോറിയം,‬ ‭വുഷു‬‭പ്ലാറ്റ്‌ഫോം‬‭എന്നിവയും‬‭മന്ത്രി‬
‭തുറന്നു കൊടുക്കും.‬

‭✪✪✪‬



‭യൂത്ത്​‬ ‭കോൺഗ്രസിൻ്റെ‬ ‭സമരരീതികളിൽ‬ ‭കാലാനുസൃതമായ‬ ‭മാറ്റങ്ങള്‍‬
‭വരുത്തുമെന്ന്‬ ‭യൂത്ത്‬ ‭കോൺഗ്രസ്‬ ‭സംസ്ഥാന‬ ‭പ്രസിഡന്‍റ് ​‬ ‭രാഹുൽ‬
‭മാങ്കൂട്ടത്തിൽ‬‭ആലപ്പുഴയിൽ‬‭പറഞ്ഞു.‬‭പുതിയകാലഘട്ടത്തിന്​‬‭അനുസൃതമായി‬
‭സമരരീതികൾ പരിഷ്കരിക്കണം.‬

‭✪✪✪‬

‭News Editor: ശ്രുതി‬
‭News Reader: അനില്‍ ചന്ദ്രന്‍‬

‭NRT: സയ്യിദ് അലി ശിഹാബ്‬
‭DEO : സി കെ സുബോധ്‬


